
Prosiect, dan arweiniaod PLANED,

i weithredu ary cyd ar raddfa’r dirwedd
gyfan, gan weithio mewn partneriaeth
& Cyfoeth Naturiol Cymru a Dwr Cymru
i ddwyn ynghyd ffermwyr, diwydiannau,
cadwyni cyflenwi, sefydliadau
amgylcheddol a chymunedau lleol er
mwyn “Datblygu Gallu Dalgylchoedd

i Wrthsefyll Newidiadau” (BRICs).

Mae BRICs yn brosiect ymchwil sy’n
mabwysiadu dull arloesol o reoli
adnoddau naturiol yn yr ardal, er

budd cymunedau a busnesau’r ardal.
Bydd hefyd yn cyfrannu at ddatblygiad
economaidd cynaliadwy yn yr ardal drwy
ganiatdu i fusnesau dyfu gan leihau, ar yr
un pryd, lefel gyffredinol y maethynnau
sy’n mynd i Ddalgylch Aberdaugleddau

a Chleddau.

Dyfarniad grant: £609,549

Lleoliad: Sir Benfro

Bydd PLANED yn gweithio gyda ffermydd
uwchben cronfa ddwr Llys-y-frén, Pont
Pelcomb a Chors Winterton, gan edrych ar

y dalgylch yn ei gyfanrwydd er mwyn galluogi’r
prosiect i nodi lle y gellir rhoi’r mesurau
strategol gorau posibl ar waith i wella iechyd
y pridd ac ansawdd y dwr. Ymhlith y mesurau
hynny, sy’n rhai wedi’u targedu, mae mapio
maethynnau yn y pridd, dulliou ac ymyriadau
arloesol, ffermio manwl-gywir a chreu
gwlyptiroedd integredig, sydd oll yn anelu at
adeiladu ecosystemau cydnerth drwy leihau
llygredd amaethyddol.

Mae’r prosiect yn cynnig cyngor, arweiniad

a chymorth arbenigol i ffermwyr, gan gynnwys
cynlluniau cynghori sy’n canolbwyntio ar
faethynnau, ac mae’n helpu i sicrhau cyllid

ar gyfer mapio maethynnau yn y pridd mewn
modd sydd wedi’i dargedu, ffermio
manwl-gywir a, lle bo’n berthnasol,

creu gwlyptiroedd fferm.




Mae’r prosiect yn gweithio’n agos gyda’i
bartneriaid, Dwr Cymru, sy’n chwarae
rhan weithredol yn y gwaith. Mae’r arian
cyfatebol a ddarperir gan Dwr Cymru yn
cael ei ddefnyddio i fonitro a rhannu data
am ansawdd dwr o is-ddalgylchoedd
Pelcomb Brook a Llys-y-fran, sy’n helpu

i lywio’r prosiect.

Mae’r prosiect yn edrych ar y posibilrwydd
o gyfleoedd buddsoddi yn Sir Benfro yn

y dyfodol drwy ddatblygu fframwaith ar
gyfer creu menter a fydd yn gallu rhedeg

cynllun masnachu yn seiliedig ar faethynnau.

Gallai cynllun o’r fath dalu rheolwyr tir
am gymryd camau y tu hwnt i’r gofynion
rheoliadol a fydd o fudd i’'r amgylchedd
naturiol er mwyn sicrhau datblygu
economaidd cynaliadwy a chyfleoedd
buddsoddi yn yr ardal yn y dyfodol.

Bydd y mesurau hefyd yn galluogi ffermwyr

i fod yn barod am dywydd eithafol a pherygl
llifogydd, gan liniaru effeithiau’r newid

yn yr hinsawdd. Ar yr un pryd, byddant yn
caniatdu twf gwyrdd a chyfleoedd i gysylltu
cynefinoedd, gan wella bioamrywiaeth.

Bydd Fforwm Arfordir Sir Benfro yn arddangos
manteision y camau a gymerir ary ffermydd
peilot, gan edrych ary budd economaidd

a chyfleoedd buddsoddi i ffermwyr yr

ardal yn y dyfodol. Pe byddai Dyfrffordd
Aberdaugleddau yn lanach, gallai gwerth
hynny i fuddsoddwyr diwydiannol yn y dyfodol
baratoi’r ffordd ar gyfer cynllun masnachu
maethynnau, gan dalu ffermwyr a rheolwyr tir
i greu dwr glanach. Byddai hynny’n caniatdu
datblygu masnachol yn y dyfodol ac yn
gwrthdroi dirywiad amgylcheddol.

Dywedodd Ged Davies, Cydlynydd
BRICs PLANED: “Gyda’r holl ansicrwydd
sy’n wynebu ffermio a’r pwysau ar yr
amgylchedd, ni ellid bod wedi amseru’r
prosiect hwn yn well. Bydd y prosiect yn
helpu i wella gallu ffermydd i wrthsefyll
y newid yn yr hinsawdd, gan wella
perfformiad ffermydd yn economaidd
ac yn amgylcheddol”.

Dywedodd Paul Renfro o Fforwm Arfordir

Sir Benfro: “Yn ogystal a’r gwelliannau

ar lawr gwlad a fydd yn cael eu gwneud

i ansawdd y dwr yn ystod y prosiect hwn,
mae’n bwysig bod fframwaith neu broses

yn cael ei sefydlu a fydd yn caniatdu incwm
newydd i berchenogion tir, a fydd yn dod

& swyddi a thwfi Sir Benfro, ac a fydd o fudd
i’ramgylchedd ar yr un pryd”.

Nod y partneriaid yw gwneud arferion
gorau yn rhai cyffredin, gan ddangos sut
y gall cydweithio fod o fudd i fusnesau
fferm a chymunedau a helpu i sicrhau
cynaliadwyedd hirdymor i'r ardal.

Lleihau Llygredd Amaethyddol: dros 20 o ffermydd wedi cymryd rhan ac wedi cael
cynlluniau cadernid ffermydd gyda 880ha o bridd yn cael ei samplu o’i fapio gan
ddefnyddio offer sganio dargludedd trydan. Mae cynllun peilot i greu gwlyptir wedi’i
gwblhau bellach yn Llys-y-frn ac mae’r astudiaeth ddichonoldeb yn parhau, gan
gefnogi ymchwil i'w effeithiolrwydd.

Hyfforddiant a Chreu Swyddi: dros 60 wedi cymryd rhan ar draws y dalgylch, gan fynd
i ddigwyddiadau ymwybyddiaeth a hyfforddiant ar iechyd pridd ac ansawdd dwr ac ar
storio a gwaredu slyri yn ddiogel.

Meithrin Cydweithredu a phartneriaethau: sawl digwyddiad ar gyfer rhanddeiliaid er
mwyn rhoi gwybodaeth i fusnesau fferm yn yr ardal, a grwp llywio wedi’i sefydlu.

Hyfforddiant a Chreu Swyddi: tair swydd wedi’i chreu.

Trosglwyddo Gwybodaeth ac Arloesi (KT&I): datblygu fframwaith ar gyfer creu menter
a fydd yn gallu rhedeg cynllun masnachu yn seiliedig ar faethynnau. Gallai cynllun o’r
fath dalu rheolwyr tir am gymryd camau y tu hwnt i’r gofynion rheoliadol a fydd o fudd
i’ramgylchedd naturiol er mwyn sicrhau datblygu economaidd cynaliadwy a chyfleoedd
buddsoddi yn yr ardal yn y dyfodol.

J— Ymaddasu i’r Newid yn yr Hinsawdd: fe’i cefnogwyd drwy fapio
maethynnau yn y pridd mewn modd wedi’i dargedu, drwy ffermio
&@& manwl-gywir a, lle bo’n berthnasol, drwy greu gwlyptiroedd ar ffermydd.
~_
° Cadernid Ecosystemau: fe’i cefnogwyd drwy roi mesurau wedi’u targedu ar
@ waith, gan gynnwys mapio maethynnau yn y pridd, dulliau ac ymyriadau
Y o‘ arloesol, ffermio manwl-gywir a chreu gwlyptiroedd integredig.
| Ansawdd pridd, aer a dwr: fe’i cefnogwyd drwy roi mesurau wedi’u targedu
/,’ i\\ ar waith, gan gynnwys mapio maethynnau yn y pridd, dulliau ac ymyriadau
o o4 Y arloesol, ffermio manwl-gywir a chreu gwlyptiroedd integredig.
™~

Datblygu Gallu o ran Sgiliau ac Arbenigedd: fe’i cefnogwyd gan y camau a
gymerwyd ary ffermydd peilot, lle’r aed ati i edrych ar y budd economaidd
a chyfleoedd buddsoddi i ffermwyr yr ardal yn y dyfodol drwy gynllun

= masnachu maethynnau, gan dalu ffermwyr a rheolwyr tir i greu dwr
glanach, a fyddai’n caniatau datblygu masnachol yn y dyfodol ac yn
gwrthdroi dirywiad amgylcheddol.

Cymerwch ran - Os hoffech ddysgu mwy neu gymryd rhan yn y gwaith sy’n cael ei wneud
gan BRICS, gallwch ddod o hyd i ragor o wybodaeth yma:

@ www.planed.org.uk/projects/brics/ K] @PLANED.Pembs/ Y @PLANED_Pembs/

